
ᑐᓴᒐᒃᓴᖅ ᐅᑯᓇᙵᑦ ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᐆᒻᒪᖅᑯᑎᓄᑦᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᓯᒪᓕᖅᑐᑦ ᑐᒃᓯᕋᐅᑎᒥᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ $1.50 ᐊᑕᐅᓯᕐᒧᑦ kWh 
ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓂᒃ, ᐱᒋᐊᕐᓗᒍ ᐊᐃᕆᓕ 
1, 2026 ᓯᑎᐱᕆ 30, 2026-ᒧᑦ . ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 
ᑐᒃᓯᕋᐅᑎᖓ ᐅᑎᖅᑎᑦᑎᓂᕐᒧᑦ ᓱᕐᕋᔾᔭᐃᒃᑯᑎᒧᑦ ᐋᖅᑭᒃᑕᐅᓯᒪᔪᖅ ᒪᓕᒃᖢᒋᑦ 
ᐊᑯᓂᐅᔪᒃᑯᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᑮᓇᐅᔭᐃᑦ 
ᐊᑐᖅᑕᐅᔾᔪᓯᖏᓐᓄᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑐᓂᓯᓚᐅᖅᐳᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᑐᒃᓯᕋᐅᑎᒥᒃ ᒫᔾᔨ 25, 2026−ᖑᑎᓪᓗᒍ, 
ᕿᒥᕐᕈᔭᐅᔪᒃᓴᐅᑕᐅᓪᓗᑎᒃ ᐱᖁᔨᕗᖔᓕᐅᓛᕐᓗᑎᒡᓗ.  
ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᒪᓐᓇᐅᖁᔨᓪᓗᑎᒃ, 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒪᓕᙱᓪᓗᑎᒃ ᑭᒡᓕᒋᔭᐅᔪᓂᒃ 
ᐋᖅᑭᒃᑕᐅᓯᒪᔪᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ 
ᑮᓇᐅᔭᖁᑎᒋᔭᐅᔪᓄᑦ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 
ᑲᑎᒪᔩᑦ ᐱᖁᔨᓪᓗᑎᒃ ᐊᑐᖅᑕᐅᓚᐅᑲᖕᓂᐊᖅᑐᒥᒃ ᐅᑎᖅᑎᑕᐅᔪᒃᓴᒥᒃ 
ᐊᑐᖅᑕᐅᓇᔭᖅᑐᒥᒃ ᐅᖓᕙᕆᐊᖅᑕᐅᓗᓂ, ᐊᑕᖐᔪᒥᒃ ᕿᒥᕐᕈᒃᑲᓐᓂᕐᓂᖅ 
ᐱᔭᕇᖅᑕᐅᓗᓂ ᔫᓂ 23, 2026−ᒥ.  
ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑕᐅᔪᒃᓴᖅ 
ᐱᔭᐅᔭᕆᐊᖃᖅᐸᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᔨᑦ ᑲᑎᒪᔩᑦ 
ᕿᒥᕐᕈᓚᐅᖅᑎᓪᓗᒋᑦ, ᐊᖏᖅᑕᐅᓗᓂᓗ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 
ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐊᑐᓕᖅᑎᑕᐅᓯᑲᐅᑎᒋᕙᒃᐳᖅ 
ᑕᖅᑭᑕᒫᑦ ᐆᒻᒪᖅᑯᑎᓄᑦ ᐊᑭᓕᒐᒃᓴᓄᑦ ᐊᑐᖅᑎᐅᕙᒃᑐᓪᓗ 
ᑎᑎᕋᕆᐊᖃᙱᖦᖢᑎᒃ ᐱᓇᔫᑎᒥᒃ ᑕᑕᑎᕆᐊᓕᖕᒥᒃ.  
ᐊᔾᔨᖓᓂᑦ ᑐᒃᓯᕋᐅᑎᒥᑦ ᓴᖅᑭᔮᖅᑐᑦ ᐆᒻᒪᖅᑯᑎᓕᕆᔨᒃᑯᑦ ᐃᑭᐊᖅᑭᕕᐊᓂᑦ 
ᐅᕙᓂ www.qec.nu.ca ᐊᑐᐃᓐᓇᐅᓪᓗᓂᓗ ᑐᒃᓯᕋᕈᕕᐅᒃ ᐆᒻᒪᖅᑯᑎᑦ 
ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᓄᑦ ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖᓄᑦ. 
ᑎᑎᕋᖅᓯᒪᔪᑦ ᑐᒃᓯᕋᐅᑎᑦ ᐱᔾᔪᑎᓖᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑎᒧᑦ 
ᐋᖅᑭᒃᑕᐅᔪᓐᓇᖅᑐᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

ᑭᖑᓪᓕᖅᐹᖅ ᑎᑎᕋᖅᓯᒪᔪᓂᒃ ᑐᓂᓯᓂᐊᕐᓗᓂ ᐅᓇᐅᕗᖅ 
ᒪᐃ 8, 2026 5:00-ᒥ ᐅᓐᓄᓴᒃᑯᑦ (ᑲᓇᖕᓇᒥ). 

ᑎᑎᕋᖅᓯᒪᔪᑦ ᑐᒃᓯᕋᐅᑎᑦ ᐊᐅᓪᓚᖅᑎᑕᐅᔪᓐᓇᖅᑐᑦ ᐅᑯᓄᖓ: 
ᐃᕐᖏᓇᐅᑕ − URRC@gov.nu.ca 
ᑐᕌᕈᑖ − Executive Director for the URRC, 
1084 Mivvik Street, Iqaluit, NU, X0A 2H0, 
URRC@GOV.NU.CA  

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᒻᒥᒃᑰᖅᑎᐅᓪᓗᑎᑦ 
ᑲᑎᒪᔨᐅᕗᑦ ᐅᖃᐅᔾᔪᐃᕙᒃᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐆᒻᒪᖅᑯᑎᓄᑦ 

ᐊᑭᒋᔭᒃᓴᖏᓐᓂᑦ ᐆᒻᒪᖅᑯᑎᓂᑦ ᐊᑐᖅᑐᐊᕐᓂᕐᒧᑦ.

https://urrc.gov.nu.ca/en/notices.aspx

